
X ü l a s ə  

İnzibati-ərazi bölgüsünün aparılması ölkənin regionlarının idarə edilməsi, 

əhalinin sosial-mədəni tələbatının ödənilməsi, məskunlaşmanın nizamlanma-

sının həyata keçirilməsi, yerlərdə mövcud olan təbii ehtiyatlar və təbii-iqtisadi 

potensialından istifadə edilməsi üçün vacib amillər sırasındadır. Ölkənin inzi-

bati-ərazi bölgüsünün aşağı vahidləri olan inzibati rayonların davamlı inkişa-

fının təmin edilməsində onların funksiоnal mərkəzləri aparıcı rola malikdir. 

Rayon mərkəzləri funksiyasını yerinə yetirən şəhərlərin sosial-iqtisadi poten-

sialının güclü olması ətraf ərazilərin inkişafına da öz təsirini göstərir, region-

ların demoqrafik potensialını yerlərdə toplayır, əhalinin iş yerləri ilə təminatı 

üçün mərkəzlər rolu oynayır. 

Azərbaycanda inzibati rayonların böyük əksəriyyətinin mərkəzi şəhərlər olsa 

da, onların sosial-iqtisadi və demoqrafik potensialı zəifdir. Bir çox hallarda 

onlarda əhalinin sayı qanunvericilikdə göstərilən minimum səviyyədən aşağı-

dır. Ona görə hələlik regionların ölkənin inkişafında payı aşağıdır, bu sahədə 

Abşeron və digər iqtisadi rayonlar arasında kəskin fərqlər vardır. Bunları nə-

zərə alaraq inzibati rayon mərkəzlərinin müasir problemlərinin öyrənilməsi və 

onların aradan qaldırılmasının elmi-metodiki əsaslarının işlənib hazırlanması 

mühüm əhəmiyyət kəsb edir. 

                                       _________                       

 

1. Giriş. 

Şəhərlər hər bir ölkədə əhalinin və təsərrüfatın 

cəmləndiyi əsas mərkəzlərdir. Onlar sosial-iqtisadi 

və demoqrafik inkişafın hərəkətverici qüvvəsi ol-

maqla regionların inkişafını, onların ölkənin iqtisa-

di və sosial-demoqrafik inkişafında rolunun artırıl-

ması imkanlarını və aralarında olan fərqlərin azal-

dılması potensialını müəyyən edir.  

Azərbaycanda  şəhərlər ölkənin bütün regionla-

rını əhatə edir. Onların yerinə yetirdiyi funksiyalar 

arasında iqtisadi, sosial, demoqrafik, mədəni inki-

şaf mərkəzləri olmaqla bərabər, inzibati-idarəetmə 

və təsərrüfat-təşkilat fəaliyyəti də vardır və ərazilə-

rin inzibati cəhətdən idarə edilməsində əhəmiyyətli 

rol oynayırlar. Bu funksiyaların yerinə yetirilməsi-

nə görə şəhərləri 3 qrupda birləşdirmək olar: 

1.Birinci qrupa daxil olan şəhərlər ona tabe edi-

lən ərazilər çərçivəsində inzibati idarəetmə funk-

siyaları yerinə yetirir. Onların bəzilərinin ətrafında 

yerləşən və inzibati cəhətdən bu şəhərlərə tabe olan 

kəndlər və qəsəbələr yerləşir (Bakı, Sumqayıt, Şir-

van, Naftalan, Naxçıvan və s.). Bununla yanaşı, on-

lar eyni zamanda formal olaraq regionlarda sosial, 

iqtisadi, demoqrafik inkişafın aparıcı mərkəzləridir 

və təsiri dairəsində olan ərazilər üzrə inzibati ida-

rəetmə tabeçiliyi yoxdur. Bu qrupa daxil olan şə-

hərlərə inzibati rayon mərkəzləri olmayan məntə-

qələr aiddir: Bakı, Sumqayıt, Gəncə, Mingəçevir, 

Xankəndi, Şirvan, Naxçıvan və Naftalan. Sonuncu 

istisna olmaqla bu şəhərlərdə əhalinin sayı 50,0 

min nəfərdən çoxdur,  ölkənin regionlarının əsas 

sənaye və sosial-demoqrafik inkişaf mərkəzləridir 

[1, 21]. 

2. İkinci qrup şəhərlər ölkənin inzibati ərazi va-

hidləri olan inzibati rayonların mərkəzi funksiya-

larını yerinə yetirir. Onların tabeliyində olan əra-

zilər üzrə inzibati tabeçilyi mövcuddur,  idarəetmə, 

təsərrüfat-təşkilat funksiyaları yerinə yetirirlər. 

Hazırda bu qrupa 53 şəhər daxildir [1, 20, 21]. 

3. Ölkədə bir qrup şəhərlər rayon tabeçiliyində 

mövcuddur. İnzibati rayonlarda mərkəzi şəhərlərlə 

yanaşı, ikinci, bəzən üçüncü şəhərlər də vardır. On-

lar əksər hallarda iqtisadi və sosial-demoqrafik po-

tensialına, İCM-nə görə ətraf məntəqələrdən irəlidə 

durur. Ona görə çox vaxt əhalisinin sayının çoxlu-

ğuna görə şəhərlər sırasına daxil edilmişdir. Onla-

rın sayı hazırda 7-yə yaxındır: Ağdərə, Dəliməm-

mədli, Horadiz, Xudat, Göytəpə, Qovlar, Liman) 

[2, 3]. 

Bu qrup şəhər yaşayış məntəqələrində yerli əhə-

miyyətli istehsal və xidmət obyektləri yerləşir. Tə-

sərrüfatın əsasını kənd təsərrüfatı məhsullarının 

emalı təşkil edir. Onlar yerlərdə demoqrafik poten-

sialın toplanması və saxlanılmasında, sosial-mədə-

ni xidmətlərin təşkilində əhəmiyyətli rol oynayır-

lar. Füzuli rayonunun inzibati mərkəzinin işğal 

edilməsi ilə əlaqədar hazırda Horadiz şəhəri bu 

funksiyanı yerinə yetirir. 

2. Mövzunun aktuallığı.  

Ölkənin regional inkişafının təmin edilməsi va-

cib vəzifə kimi qarşıda durur. Bu problemin həll 

edilməsində idarəetmənin səmərəli təşkili mühüm 

əhəmiyyət kəsb edir. Regionların idarə edilməsinin 

siyasi və qanunvericilik əsaslarını inzibati-ərazi 

bölgüsü təşkil edir. Ölkənin inzibati-ərazi bölgüsü 

1930-cu ildə aparılmış rayonlaşma sistemi ilə mü-

əyyən edilir [23, 25]. Mövcud olan rayonlaşma və 

respublikanın inzibati rayonlara ayrılması 

08.08.1930-cu ildə olmuşdur. Bu dövrdə mövcud 

olmuş dairələr ləğv edilmişdir. Aparılmış inzibati-

ərazi bölgüsünə əsasən inzibati rayonlar kənd so-

vetlərindən və onlara daxil olan şəhər, qəsəbə və 

kənd yaşayış məntəqələrindən təşkil edilmişdir.  

Həmin dövrdə aparılmış inzibati-ərazi bölgüsü 

nəticəsində Azərbaycanın ərazisi 52 inzibati rayo-

na ayrılmış və onlar 1056 kənd sovetinə bölünmüş-

dür. Eyni zamanda 3 respublika  tabeli şəhər (Bakı, 

Gəncə və Şəki), Naxçıvan MR-də 6 rayon, Dağlıq 

Qarabağ MV-in tərkibində 5 rayon ayrılmışdır [25, 

s. 22].   

Sonrakı dövrlərdə respublikanın inzibati-ərazi 

bölgüsündə ciddi dəyişikliklər edilmişdir. Belə ki, 

keçən müddət ərzində mövcud inzibati rayonların 

bəzilərinin ləğv edilməsi, ərazilərinin qonşu inzi-

bati rayonlar arasında bölüşdürülməsi və ya bir ra-

yona qoşulması, bir rayonun və ya qonşu bir neçə 

rayonun ərazisi hesabına yeni inzibati rayonların 

yaradılması baş vermişdir. Bu proseslər Azərbay-

canda şəhər yaşayış məntəqələrinin də inkişafına 

əhəmiyyətli dərəcədə təsir göstərmişdir. Baş verən 

inzibati-ərazi dəyişikliyi prosesində əksər hallarda 

rayon mərkəzləri funksiyasını kənd məntəqələri 

yerinə yetirmişdir. Sonrakı dövrlərdə gedən sosial-

iqtisadi inkişaf, əhalinin sayının artması funksiya-

larının genişlənməsi onlara qəsəbə, sonradan şəhər 

statusu verilməsinə şərait yaratmışdır. Ona görə 

XX əsrin ikinci yarısından sonra keçən az vaxtda 

respublikada şəhərlər və qəsəbələrin sayı sürətlə 

artmışdır. Bu proseslər öz növbəsində regionların 

inkişafına da öz müsbət təsirini göstərmişdir. Şə-

hərlərin formalaşması təbii şərait və təbii ehtiyatla-

rın potensialından istifadə edilməsi əsasında isteh-

sal və xidmət obyektləri yaradılması, kənd təsərrü-

fatı məhsullarının emalı üçün yüngül və yeyinti sə-

nayesi müəssisələrinin təşkil edilməsi nəticəsində 

getmişdir. İqtisadi potensialın güclənməsi gəlirlə-

rin artmasına, sosial-mədəni xidmət və nəqliyyat-

kommunikasiya şəbəkəsinin yaradılmasına və inki-

şafına şərait yaradır [10-12]. 

Həyata keçirilən tədbirlər yeni iş yerlərinin açıl-

masına imkan vermişdir. Bunun heç də hamısını 

yerli demoqrafik potensial hesabına ödəmək müm-

kün olmurdu. Ona görə ətraf kəndlərdən və hətta 

digər inzibati ərazilər və rayonlardan əlavə işçi 

qüvvəsi cəlb etmək zərurəti yaranırdı. Bu proseslər 

XX əsrin ikinci yarısında ölkədə şəhərlərin və qə-

səbələrin sayının davamlı olaraq artmasına, onların 

sosial-iqtisadi inkişafına, əhalinin sayının çoxal-

masına səbəb olmuşdur [21, 22]. 

Bununla yanaşı, respublikanın ayrı-ayrı region-

larında mövcud olan inzibati rayon mərkəzlərinin 

sosial-iqtisadi inkişafı, demoqrafik potensialı, tə-

sərrüfat strukturu, inkişaf istiqaməti və nəticə ola-

raq respublikanın sosial-iqtisadi və demoqrafik po-

tensialında payına görə xeyli fərqlər vardır. Bu 

fərqlərin yaranması ilk növbədə təbii-coğrafi şəra-

it, təbii ehtiyatlarla təminat, onlardan istifadə edil-

məsi imkanları və bunun hazırkı vəziyyəti, tarixi-

coğrafi inkişaf xüsusiyyətləri ilə əlaqədardır [26].  

Şəhər yaşayış məntəqələrinin regionlarda inki-

şaf səviyyəsinə həmçinin, İCM, sosial-iqtisadi və 

demoqrafik potensialı, ətraf ərazilərdə kənd təsər-

rüfatının ixtisaslaşma istiqaməti, bu sahədə becəri-

lən məhsulların həcmi və inkişaf perspektivləri də 

ciddi təsir göstərir. 

XX əsrin sonunda ölkədə yaranan ictimai-siya-

si, iqtisadi çətinliklər digər sahələrin də fəaliyyəti-

nə, demoqrafik potensiala öz mənfi təsirini göstər-

mişdir. İqtisadi əlaqələrin pozulması, müəssisələ-

rin xammallar ilə təminatında, məhsulların satışın-

da baş verən çətinliklər iri istehsal sahələrinin fəa-

liyyətinin pozulmasına gətirib çıxardı. Bu proses-

lərə əksər iri şəhərlərdə milli münasibətlərin gər-

ginləşməsi, kənd təsərrüfatında baş verən aqrar is-

lahatlar çərçivəsində strateji sahələrdə məhsul is-

tehsalının azalması və onların emalını həyata keçi-

rən müəssisələrin xammallar ilə təmin edilməsində 

olan çətinliklər, avadanlıqların texnoloji cəhətdən 

köhnəlməsi, istehsal edilən məhsulların müasir tə-

ləblərə cavab verməməsi və tələbatı ödəməməsi də 

səbəb olur. Ona görə şəhərlərin əksəriyyətində iq-

tisadi bazanın dağılması onların sosial-demoqrafik 

inkişafına da öz təsirini göstərdi. İlk növbədə təbii 

artım bir neçə dəfə aşağı endi, miqrasiyalar artdı, 

nikahlar aşağı düşdü. Ona görə əhalinin sayının ar-

tım tempi minimuma qədər azaldı [20,  22].  

3. Tədqiqat obyekti.  

Məqalədə Azərbaycanın inzibati-ərazi bölgüsü-

nün əsas vahidləri olan inzibati rayonlar və onların 

mərkəzi şəhərləri öyrənilir. Hazırda ölkədə möv-

cud olan bölgüyə əsasən 63 inzibati rayon ayrılır. 

Onlardan 7-si Naxçıvan MR ərazisində yerləşir, 

qalan 56 inzibati rayon ölkənin əsas ərazisinin pa-

yına düşür [1, s. 62-64]. Bununla yanaşı, Naxçıvan 

MR-də Sədərək (Heydərabad qəsəbəsi), Kəngərli 

(Qıvraq qəsəbəsi) və Babək rayonlarının (Babək 

qəsəbəsi) inzibati mərkəzləri qəsəbələr sırasına da-

xildir. Bunları nəzərə alaraq hesab etmək olar ki, 

tədqiqat obyekti inzibati rayon mərkəzi kimi ayrı-

lan 60 şəhərdir. Bu şəhərlər sırasından Kəlbəcər-

Laçın iqtisadi rayonuna daxil olan 4 inzibati rayon 

mərkəzi (Kəlbəcər, Laçın, Zəngilan və Qubadlı), 

Yuxarı Qarabağ iqtisadi rayonunda 6 şəhər (Ağ-

dam, Cəbrayıl, Füzuli, Şuşa, Xocalı, Xocavənd) ki-

mi inzibati rayon mərkəzləri işğal edilmişdir [19, 

21]. Qeyd edək ki, işğal edilmiş ərazilərdə Tərtər 

rayonuna daxil olan Ağdərə şəhəri də daxildir (cə-

mi 11 şəhər). 

Bunları nəzərə alaraq tədqiqata 53 rayon mər-

kəzi olan şəhər daxil edilmişdir. Onların sosial-de-

moqrafik inkişaf xüsusiyyətləri uzun illər ərzində 

toplanmış elmi ədəbiyyat və statistika məlumat-

larının təhlili əsasında aparılmışdır. 

4.Məlumat bazası və tədqiqat üsulları. 

Tədqiqatın aparılması prosesində Azərbaycan-

da şəhər məntəqələrinin və şəhər məskunlaşması-

nın öyrənilməsi sahəsində mövcud olan elmi ədə-

biyyatlardan istifadə edilmişdir. Təhlillər Dövlət 

Statistika Komitəsinin illik hesabatları və 1970-

2009-cu illərin siyahıyaalma materiallarına 

əsaslanır [1, 2, 7-9, 15-16].   

Məqalədə ölkədə mövcud olan inzibati rayonla-

rın mərkəzi funksiyasını yerinə yetirən şəhərlərin 

müasir sosial-iqtisadi və demoqrafik potensialı, on-

ların inkişafını müəyyən edən amillər, perspektiv 

inkişafın əsas yolları təhlil edilmiş, müvafiq təklif-

lər və tövsiyələr verilmişdir. 

Elmi təhlillərin aparılması prosesində müqayi-

səli analiz, tarixi-coğrafi təhlil, statistika, kartoqra-

fik tədqiqat üsullarından istifadə edilmişdir.  

5.Mövzunun öyrənilməsi səviyyəsi.  

Azərbaycan şəhərlərin yaranmasını müəyyən 

edən təbi-iqtisadi amillərin rolu, onların məskun-

laşma sistemində əhəmiyyəti, təsərrüfat strukturu-

nun yenidən qurulması istiqamətləri uzun illərdir 

ki, tədqiq edilir. Bu sahədə A.A.Nadirov [26], 

A.M.Hacızadə [28], E.Q.Mehrəliyev [27], 

N.H.Əyyubov [17-19, 20], Z.N.Eminov [17-19, 

20, 21], V.Ə.Əfəndiyev, S.Q.Nağıyev [22]  və b. 

geniş miqyaslı tədqiqatlar aparmışlar.  

Bu gün ölkədə şəhərlərin sosial-iqtisadi, demo-

qrafik inkişafının tənzimlənməsi və davamlı inki-

şafının təmin edilməsi istiqamətində elmi işlərin 

aparılması vacib vəzifələr sırasındadır və daim ak-

tuallığı ilə fərqlənir. 

 

 

 
Şəkil 1. Azərbaycanda şəhərlərin yerləşməsi və yerinə yetirdiyi funksiyalara görə bölgüsü 

6.Təhlil və müzakirə. 

Rayon mərkəzlərinin şəhərlər sistemində yeri. 

2000-ci ildə Azərbaycanda qəbul edilmiş “Ərazi 

quruluşu və inzibati ərazi bölgüsü haqqında” Qa-

nunda göstərilir ki, əhalisinin sayı 15,0 min nəfər-

dən çox olan, əksəriyyəti sənayedə, sosial və qeyri-

istehsal sahələrində məşğul olan məntəqələrə şəhər 

statusu verilir [25]. Son dövrlərdə şəhərlər sırasına 

daxil olan Xızı, Samux, Qobustan, Lerik, Yardımlı, 

Şahbuz kimi məntəqələrdə əhalinin sayı göstərilən 

həddən aşağıdır. Onlara şəhər statusu inzibati ərazi 

mərkəzi funksiyasını yerinə yetirdiyinə görə veril-

mişdir. 

Bunları nəzərə alaraq ölkədə mövcud olan 78 

şəhərdən 60-ı rayon mərkəzləridir (Şəkil 1). 2018-

ci ilin əvvəlində ölkənin 9898,1 min nəfər əhalisi-

nin 5237,8 min nəfəri və ya 52,9%-i şəhər məntə-

qələrində yaşamışdır. Onların 1304,2 min nəfəri  

inzibati rayon mərkəzi olan şəhərlərin payına dü-

şür. Bu əhali qrupu ölkənin ümumi əhalisinin 

13,2%-ni, şəhər əhalisinin 24,9%-ni təşkil edir [1, 

2].  

Şəhərlərin inkişafının təbii-coğrafi və sosial-iq-

tisadi amilləri.  Azərbaycanda şəhərlərin yaranma-

sı, təsərrüfat strukturunun formalaşması və inkişa-

fında təbii-coğrafi amillər aparıcı mövqeyə malik 

olur. Əlverişli relyef şəraiti, iqlim amilləri və aqro-

iqlim ehtiyatları, yeraltı və yerüstü su ehtiyatları, o 

cümlədən çaylar, ətraf ərazilərdə olan məhsuldar 

torpaqlar və s. ehtiyatlar şəhərlərin yerləşməsinə, 

ərazicə genişlənməsinə, istehsal və sosial xidmət 

təyinatlı obyektlərin qurulmasına və fəaliyyətinə 

böyük təsir göstərir.  

Ölkədə şəhərlərin böyük əksəriyyəti düzənlik 

və dağətəyi zonalarda yerləşir. Kür-Araz ovalığı, 

Xəzər dənizinin sahilləri boyu yerləşən Samur-

Dəvəçi və Lənkəran ovalıqları, Gəncə-Qazax düzü, 

Şərur-Ordubad, Qanıx-Əyriçay, Arazboyu düzən-

liklər şəhərlərin yerləşdiyi əsas areallardır.  

Relyef şəraiti ilə yanaşı, bu ərazilərdən çaylar 

keçir, məhsuldar torpaqlarda kənd təsərrüfatı sa-

hələri inkişaf edir. Şəhərlərin ətraf ərazilərlə də əla-

qələr saxlaması üçün əlverişli imkanlar vardır, bü-

tün ərazilərdən nəqliyyat-kommunikasiya xətləri 

keçir. 

Ölkənin əsas su arteriyaları olan Kür və Araz 

çayları ölkədə məskunlaşma sisteminin, o cümlə-

dən şəhər məskunlaşmasının təbii karkası rolunu 

oynayır. Yevlax, Zərdab, Sabirabad, Salyan, Neft-

çala şəhərləri Kür çayının sahilləri boyu, İmişli, Sa-

atlı, Culfa və Ordubad şəhərləri Araz çayı boyu 

yerləşir.  

Bu şəhərlərin sosial-iqtisadi inkişafı məhz bu 

amillərdən əhəmiyyətli dərəcədə asılıdır. Lakin şə-

hərlərin müasir şəbəkəsinin formalaşmasında inzi-

bati-idarəetmə və təsərrüfat-təşkilat funksiyası da 

əsas amillər sırasındadır. Müasir inzibati-ərazi böl-

güsünün ilkin formalaşdığı 30-cu illərdə rayon 

mərkəzi kimi seçilən məntəqələrin əksəriyyəti 

kəndlər sırasında olmuş, sonrakı dövrlərdə çoxu 

qəsəbələrə çevrilmişdir. Məhz inzibati mərkəz 

funksiyası yerinə yetirdiyinə görə kəndlərə qəsəbə, 

sonradan şəhərlər statusu verilmişdir [21, s. 362].   

Şəhərlərin iqtisadi bazası.  Ölkədə mövcud olan 

bütün şəhərlər şəbəkəsi, o cümlədən inzibati rayon 

mərkəzlərinin inkişafının əsasını iqtisadi və sosial-

mədəni mərkəz olmaq funksiyası təşkil edir. Onla-

ra aid olan müəssisələrin bəziləri təbii sərvətlərdən 

istifadə edilməsi əsasında fəaliyyət göstərir. Daş-

kəsən, Siyəzən, Neftçala, Salyan, son vaxtlarda 

Gədəbəy şəhərləri faydalı qazıntıların hasilatı və 

emalı mərkəzləridir. 

Qalan şəhərlərin iqtisadi bazasını ətraf ərazilər-

də becərilən kənd təsərrüfatı məhsullarının emalı 

müəssisələri təşkil edir. Ayrı-ayrı ərazilərdə kənd 

təsərrüfatının ixtisaslaşması istiqamətindən asılı 

olaraq şəhərlərdə yüngül və yeyinti sənayesi sahə-

ləri üzrə meyvə-tərəvəz konservləri, şərab-konyak, 

süfrə suları, balıq konservi, ət və süd məhsulları, 

konditer-şirniyyat, unüyütmə-yarma və s. məhsul-

ların istehsalı üzrə müəssisələr şəbəkəsi fəaliyyət 

göstərir. Keçid dövründə bu sahələrin bəzilərində 

çətinliklər yaransa da, aparılan iqtisadi islahatlar 

çərçivəsində müəssisələr bərpa edilir, yeniləri qu-

rulur. 

Hazırda ölkədə yüngül sənaye obyektlərinin fə-

aliyyətində müəyyən problemlər olsa da, son vaxt-

larda pambıqçılıq, ipəkçilik sahələrinin inkişafı, 

heyvandarlıq məhsullarını emal edən gön-dəri, yun 

emalı sahələri üzrə istehsal obyektlərinin təşkilinə 

imkan yaradır. 

Şəhərlər sosial-mədəni xidmət mərkəzləri kimi 

də mühüm əhəmiyyət kəsb edir. Bu məntəqələrdə 

səhiyyə, təhsil, mədəniyyət, məişət xidməti, ticarət, 

ictimai iaşə müəssisələri fəaliyyət göstərir. Onlar 

şəhər əhalisi ilə yanaşı, ətraf məntəqələrdə yaşayan 

xeyli sayda əhaliyə də xidmət göstərir, onların gün-

dəlik, qısa və uzunmüddətli xidmət və istehlak tə-

ləbatını ödəyir [21, 26, 28].   

Şəhərlərin regional paylanması. Şəhərlərin öl-

kənin ərazisi üzrə paylanmasına çoxsaylı təbii-coğ-

rafi və sosial-iqtisadi amillər təsir göstərir. İCM, su 

ehtiyatları ilə təminat, faydalı qazıntı yataqlarının 

yerləşməsi, nəqliyyat-kommunikasiya xətlərinin 

yerləşməsi, kəndlərdə toplanan demoqrafik poten-

sial, onların şəhərlərdə toplanması şəhərlərin inki-

şafını müəyyən edir. Hazırda təsərrüfatın ərazilər 

üzrə yerləşməsi, inkişaf istiqamətləri, ixtisaslaşma 

sahələri nəzərə alınaraq iqtisadi rayonlaşma apa-

rılır və ölkə ərazisində 10 iqtisadi rayon ayrılır. Hər 

bir iqtisadi rayona daxil olan inzibati rayonların 

sayından asılı olaraq şəhərlərin də sayı müəyyən 

edilir (Cədvəl 1). 

Bunu nəzərə alaraq Aran iqtisadi rayonunda 16, 

Gəncə-Qazaxda 9, Lənkəran-Astara və Şəki-Zaqa-

tala iqtisadi rayonlarının hər birində 6, Quba-Xaç-

mazda 5, Dağlıq Şirvan və Naxçıvan MR-in hər bi-

rində 4, Abşeronda 2, Yuxarı Qarabağda 1 rayon 

mərkəzi kimi mövcud olan şəhər vardır (Cədvəl 1 

və 2). Tarixi-coğrafi inkişaf xüsusiyyətləri, İCM, 

avtomobil, dəmir yolu, digər nəqliyyat xətlərinə 

yaxınlıq, iri istehsal və xidmət sahələrinə aid ob-

yektlərin fəaliyyəti və s. amillərdən asılı olaraq şə-

hərlər iqtisadi potensialına, demoqrafik inkişafına, 

sosial-mədəni sahələrin fəaliyyətinə görə fərqlənir. 

Bu göstəricilərdən asılı olaraq ölkənin təsərrüfat 

strukturunda oynadığı rola görə də seçilirlər. 

İqtisadi rayonlarda olan şəhərlərin sayı ilk növ-

bədə bura daxil olan inzibati rayonların sayından 

asılıdır. Kür-Araz ovalığı geniş ərazi tutur və ən 

böyük oroqrafik vahid kimi ayrılır, təbii-coğrafi şə-

raitinə, ixtisaslaşma istiqamətinə görə eynidir. Ona 

görə burada şəhərlərin sayı da çoxdur [18].   

Kiçik Qafqaz dağlarının şimal-şərq yamaclarını 

əhatə edən Gəncə-Qazax və ölkənin cənubunda 

yerləşən Lənkəran-Astarada da oxşar təbii-coğrafi 

şərait müvafiq sayda inzibati rayonların bir bölgü-

də birləşdirilməsinə imkan verir. Beləliklə, iqtisadi 

rayonlarda rayon mərkəzi olan şəhərlərin sayı bura 

daxil olan inzibati ərazilərə uyğundur.

Cədvəl 1 

İqtisadi rayonlarda rayon mərkəzi olan şəhərlərin əhalisinin sayı, min nəfər 

İqtisadi rayonlar Əhalinin sayı, min nəfər Artım sürəti, faizlə 

Abşeron - - - - 92,9 100,5 - - - 108,2 

Aran 235,6 288,0 341,6 403,3 439,1 471,2 118,6 118,0 108,9 107,3 

Gəncə-Qazax 70,2 85,1 98,4 120,5 138,0 150,8 115,6 122,5 114,6 109,3 

Lənkəran-Astara 64,2 83,4 98,0 106,1 131,6 157,9 117,4 108,3 124,0 120,0 

Yuxarı-Qarabağ⃰ 50,1 59,3 71,6 17,7 19,5 19,9 120,9 -4,1 110,3 102,0 

Şəki-Zaqatala 72,9 95,6 111,1 117,6 123,7 136,2 117,5 105,9 105,2 110,1 

Quba-Xaçmaz 79,7 88,5 100,0 114,0 125,1 135,8 113,0 114,0 109,7 108,6 

Naxçıvan 12,4 15,0 24,0 26,4 31,7 35,8 159,8 110,0 119,8 113,0 

Dağlıq Şirvan 27,1 39,0 50,3 58,2 78,0 96,1 129,1 115,6 134,1 123,2 

Kəlbəcər-Laçın⃰ 9,1 11,4 22,0 - - - 193,3 - - - 

Azərbaycan R. 621,1 764,3 917,0 963,8 1179,5 1304,2 120,0 105,1 122,4 110,6 

Qruplaşmaya işğal altında olan şəhərlər daxil edilmir. Bu şəhərlər sırasına Kəlbəcər-Laçın iqtisadi rayonuna daxil 

olan 4 inzibati rayon mərkəzi (Kəlbəcər, Laçın, Zəngilan və Qubadlı), Yuxarı Qarabağ iqtisadi rayonunda 6 şəhər 

(Ağdam, Cəbrayıl, Füzuli, Şuşa, Xocalı, Xocavənd)   daxildir. 

Cədvəl müvafiq illərin siyahıyaalma məlumatları və “Azərbaycanın demoqrafik göstəriciləri 2018” statistik məcmuəsi 

əsasında tərtib edilmişdir. Bakı, 2019, s. 68-70 və 74-80. 

Cədvəl 2 

İqtisadi rayonlarda rayon mərkəzi olan şəhərlərin təsnifatı, 2018 

İqtisadi rayonlar Şəhərlərin quplaşması  

<5 5-10 10-20 20-30 30-40 40-50 50< Cəmi 

Abşeron 1      1 2 

Aran   5 3 6 1 1 16 

Gəncə-Qazax  1 6 1  1  9 

Lənkəran-Astara  2 1 1  1 1 6 

Yuxarı-Qarabağ   1     1 

Şəki-Zaqatala  1 3 1   1 6 

Quba-Xaçmaz   1 3  1  5 

Naxçıvan 1 1 2     4 

Dağlıq Şirvan  1  2 1   4 

Kəlbəcər-Laçın         

Azərbaycan Res. 2 6 19 11 7 4 4 53 

Qeyd. Qruplaşmaya işğal altında olan şəhərlər daxil edilmir. 

Şəhərlərin təsnifatı. Əhalisinin sayına görə ra-

yon mərkəzləri funksiyası yerinə yetirən şəhərlər 

kəskin fərqlənir. Şəhərlərdə iqtisadi və sosial-mə-

dəni xidmət sahələrinin inkişafından, ətraf ərazilər-

də kənd təsərrüfatı məhsullarının becərilməsi və 

onları emal edən müəssisələrin fəaliyyətindən, 

İCM-dən asılıdır. Bu qrupa daxil olan şəhərlər sı-

rasında aparıcı mövqe Xırdalan şəhərinə məxsus-

dur. 2006-cı ildə şəhərlər sırasına daxil olan Xırda-

landa 99,0 min nəfər əhali yaşayır. Şəhərin əhali-

sinin sayının çox olması regionlardan əhalinin küt-

ləvi şəkildə Abşerona miqrasiyası və onların xeyli 

hissəsinin Xırdalanda toplanması ilə əlaqədardır 

[2].    

Sonrakı sırada duran Şəki (65,1 min nəfər), 

Yevlax (61,2 min nəfər) və Lənkəranda (52,4 min 

nəfər) əhalinin sayı 50 min nəfərdən yuxarıdır. 

Onlar yerləşdiyi regionlarda sosial-iqtisadi, mədə-

ni və demoqrafik inkişafı mərkəzi hesab edilir və 

hərəkətverici qüvvəyə malikdirlər. Ona görə də ya-

xın vaxtlarda bu şəhərlərin ətraf məntəqələrə nis-

bətən daha yüksək templə inkişaf edəcəyini söylə-

mək olar.  

Əhalisinin sayı 40,0 min nəfərdən çox olan şə-

hərlərə Cəlilabad (46,2 min nəfər), Şəmkir (42,9 

min nəfər), Xaçmaz (41,9 min nəfər) və Ağcabədi 

şəhərləri (41,0 min nəfər) aid edilir [1]. Bu şəhər-

lərdə son vaxtlarda ölkə əhəmiyyətli istehsal və 

xidmət obyektlərinin təşkili və mövcud olan kənd 

təsərrüfatı məhsullarının emalı müəssisələrinin fə-

aliyyətinin bərpa edilməsi, kəndlərdən demoqrafik 

potensialın inzibati rayon mərkəzlərində cəmlən-

məsi əhalisinin sayının sürətlə artmasına imkan 

vermişdir (Cədvəl 2). 

30 min nəfərdən çox əhalisi olan inzibati rayon 

mərkəzləri əsasən Aran iqtisadi rayonunda yerləşir. 

Kənd əhalisinin sayının çoxluğu və rayon üzrə yük-

sək xüsusi çəkiyə malik olması, onlar arasında təbii 

artımın yüksək göstəriciləri və şəhərlərə miqrasiya-

sı rayon mərkəzlərinin demoqrafik inkişafını təmin 

etmişdir.. Bu prosesə şəhərlərdə respublika əhə-

miyyətli emal müəssisələrinin yaradılması da ciddi 

təsir göstərmişdir. Əhalisi 30-40 min nəfər arasında 

olan şəhərlərə Aran iqtisadi rayonunda Bərdə (39,9 

min nəfər), Salyan (38,4 min nəfər), Göyçay (36,9 

min nəfər), İmişli (35,5 min nəfər), Ağdaş (32,1 

min nəfər) və Sabirabad şəhərləri (30,6 min nəfər) 

daxildir [1, 2].  

Cədvəl 3 

İnzibati mərkəzi ilə yanaşı, digər şəhər məntəqələri statusuna malik olan rayonlar 

İnzibati ərazilər Şəhər əhalisi, min nəfər Urbanizasiya səviyyəsi, % 2010 2017 

1989 1999 2009 2018 1989 1999 2009 2018 D Ö T.a. D Ö T.a. 

Bakı (60) 1794,9 1788,9 2045,8 2262,6 100 100 100 100 17,3 5,7 11,6 13,5 5,7 7,8 

Abşeron (9) 49,5 58,8 157,4 172,3 69,0 71,9 82,9 82,1 11,9 3,8 8,1 12,2 4,4 7,8 

Ağstafa (10) 11,9 14,5 20,2 21,3 - 19,6 25,1 24,4 18,6 7,7 10,9 15,1 7,2 7,9 

Şəmkir (8) 49,9 58,3 66,7 74,7 35,4 33,6 34,8 34,7 21,2 6,2 15,0 16,3 6,4 9,9 

Samux (7) 10,8 12,0 20,4 21,6 - 24,2 37,9 37,4 16,7 6,5 10,2 15,8 6,9 8,9 

Goranboy (8) 19,8 18,6 20,2 22,0 22,5 21,4 21,9 21,3 19,0 7,5 11,5 15,5 6,5 9,0 

Göygöl  (7) 13,1 21,2 23,2 25,6 29,8 39,8 40,6 40,4 17,2 6,2 11,0 14,8 7,0 7,8 

Daşkəsən  (6) 12,9 12,5 14,2 15,2 45,4 41,1 43,5 43,4 20,5 6,4 14,1 13,9 6,5 7,4 

Beyləqan (17) 13,8 15,7 36,3 40,2 20,4 20,1 42,2 41,2 16,8 6,0 10,8 16,8 5,8 11,0 

Hacıqabul (6) 24,2 26,5 33,9 37,4 - 45,6 51,5 50,1 18,4 5,8 12,6 17,7 5,6 12,1 

Neftçala (4) 25,3 32,3 37,9 40,8 42,1 45,1 47,6 46,7 17,7 6,3 11,4 13,9 5,9 8,0 

Quba (8) 26,6 26,7 38,0 40,4 23,2 19,5 24,9 23,8 20,4 6,7 13,7 15,4 6,2 9,2 

Xaçmaz (14) 41,8 50,7 62,6 67,6 36,0 35,1 39,3 38,3 18.9 6,2 12,7 15,9 6,3 9,6 

Füzuli (18) 22,3 27,9 27,6 31,5 25,2 20,5 23,9 24,1 20,0 5,7 14,3 15,8 6,1 9,7 

Ağdam (15) 27,1 37.2 39,7 44,9 21,0 24,3 22,6 22,5 19,9 5,9 14,0 15,8 6,0 9,8 

Lənkəran (10) 72,7 77,1 82,8 88,2 44,4 40,6 40,3 38,9 18,4 6,5 11,9 13,5 6.3 7,2 

Şamaxı (6) 28,1 33,6 43,3 48,9 30,8 41,7 47,3 47,1 19,8 6,0 13,8 17,5 5,8 11,7 

Azərb. R. (339) 3805,9 4064,3 4739,1 5237,8 54,2 51,1 53,1 52,9 18,5 6,0 12,5 14,8 5,9 8,9 

Qeyd: Mötərəzədə rayon ərazisində olan şəhər məntəqələrinin sayı verilir 

Mənbə: Eminov Z.N. Azərbaycanın əhalisi. Bakı, 2005. S. 366. 2009-cu ilin siyahıyaalma materialları. Əhalinin sayı, 

cins-yaş tərkibi. Bakı, DSK, 2010.  s. 34-30. Azərbaycanın demoqrafik göstəriciləri – 2017. Bakı, DSK, 2018. S. 118-139 

Azərbaycanın tarixi şəhərlərindən biri olan, la-

kin son 200 ildə zəif əhali artımı ilə seçilən Şama-

xıda da əhalinin sayı 40,0 min nəfərdən çoxdur 

(39,8 min nəfər). Son vaxtlarda şəhərin iqtisadi ba-

zasının möhkəmləndirilməsi üçün tədbirlər görülsə 

də, həyata keçirilən işlər onun demoqrafik inkişafı-

na əsaslı şəkildə təsir göstərə bilmir. Ona görə ki, 

bu tədbirlər çərçivəsində açılan yeni iş yerləri möv-

cud tələbatdan aşağı səviyyədədir, açılan iş yer-

lərinin çoxu az vaxtdan sonra bağlanır, onlar əha-

linin gəlirlərinin artmasına, məşğulluq quruluşuna 

zəif təsir göstərir. Nəticədə Şamaxı ətraf ərazilər-

dən gələn və yerli demoqrafik potensialı toplaya və 

saxlamaya bilmir [13-16]. 

Azərbaycanda rayon mərkəzləri funksiyası ye-

rinə yetirən şəhərlərin böyük əksəriyyətində əhali-

nin sayı 10 min nəfərdən 30 min nəfərə qədərdir. 

Bu isə o deməkdir ki, onlar zəif sosial-iqtisadi ba-

zaya malikdir və demoqrafik inkişafı təmin edə bil-

mir. Ona görə son onilliklərdə bu şəhərlərin əksə-

riyyətində əhalinin sayı zəif templə artır. Ölkədə 

əhalisi 10-20 min nəfər arasında olan 19 şəhər, 20-

30 min nəfər arasında 11 şəhər mövcuddur. Onlar 

bütün iqtisadi rayonlarda vardır, şəhərlərin böyük 

əksəriyyəti Aran (8 şəhər) və Gəncə-Qazax iqtisadi 

rayonlarında yerləşir. 

Azərbaycanda əhalisinin sayı 10 min nəfərdən 

az olan 8 inzibati rayon mərkəzi kimi şəhər möv-

cuddur. Qüvvədə olan qanunvericiliyə görə əhali-

sinin sayı belə səviyyədə olan məntəqələr şəhər sta-

tusu ala bilməz [24]. Lakin onlardan yalnız Oğuz 

(1968) və Şərur (1981) daha əvvəllər şəhər statusu  

almışdır. Şahbuz (2007), Xızı, Qobustan, Samux, 

Lerik, Yardımlı (2008) şəhərlərinə bu status qanun 

qəbul edildikdən sonra verilmişdir. Bunun əsasında 

məntəqələrin inzibati rayon mərkəzi  kimi funksiya 

yerinə yetirməsi durur. Oğuz və Şərur uzun müddət 

şəhərlər sırasında olsalar da, sosial-iqtisadi və de-

moqrafik inkişaf demək olar ki, müşahidə edilmir. 

Ona görə ki, məntəqələrin iqtisadi bazası zəifdir, 

onun inkişafı və genişlənməsi üçün görülən təd-

birlər kifayət deyildir [20].   

Demoqrafik inkişaf. Ölkənin rayon mərkəzi 

olan şəhərlərində əhalinin sayının dəyişməsinə on-

ların iqtisadi və sosial bazası, əhalinin mövcud olan 

ümumi sayı, İCM, iqtisadi rayonların məskunlaşma 

sistemində şəhərlərin tutduğu mövqe və bu istiqa-

mətdə yerinə yetirdiyi funksiyalar əhəmiyyətli təsir 

göstərir. Lakin şəhərlərin əksəriyyətində keçid 

dövrünün çətinlikləri ilə əlaqədar demoqrafik in-

kişafda ciddi problemlər yaranmışdır. Bu dövrdə 

təbii artımın bir neçə dəfə aşağı düşməsi, miqrasi-

yaların artması əhalinin sayının artım tempinə 

mənfi təsir göstərmişdir və bu göstərici əvvəlki 

dövrlərə nisbətən xeyli aşağı enmişdir. Burada de-

moqrafik inkişafda olan problemlərlə yanaşı, həya-

ta keçirilən  iqtisadi və sosial-mədəni islahatların 

istiqaməti, əldə edilən nəticələr də mühüm rola ma-

likdir. Bu prosesdə yeni iş yerlərinin açılması, əha-

liyə göstərilən sosial-mədəni xidmətlərin səviyyəsi 

və müasir tələblərə vacib verməsi, mövcud olan 

müəssisələrin fəaliyyətinin bərpa edilməsi, texniki-

texnoloji cəhətdən yenidən qurulması və iş yerləri 

ilə təminat da əhəmiyyətli rol oynayır. 

Rayon mərkəzi olan şəhərlərlə yanaşı, region-

larda respublika və rayon əhəmiyyətli şəhərlər çox-

dur. Respublika əhəmiyyətli şəhərlərdə əhalinin sa-

yı çox olduğuna görə rayon mərkəzlərində əhalinin 

az bir hissəsi toplanır, yəni onların demoqrafik po-

tensialında kəskin fərqlər vardır. Bu fərqlər Bakı 

şəhəri və digər məntəqələr arasında daha kəskin şə-

kildə özünü göstərir [20]. 

1970-ci ildə respublikada rayon mərkəzi olan 

şəhərlərdə 621,1 min nəfər əhali olmuşdur. Onlar 

şəhər məntəqələrində (şəhərlər və qəsəbələr) topla-

nan əhalinin 24,2%-ni, ümumi əhalinin 12,1%-ni 

təşkil etmişdir [1] (Cədvəl 1). 

1970-1979-cu illərdə (123%) və 1979-1989-cu 

illərdə (120%) rayon mərkəzi funksiyası yerinə ye-

tirən şəhərlərdə əhalinin sayı sürətlə artmışdır. Ona 

görə 1989-cu ildə bu qrupa daxil olan şəhərlərdə 

əhalinin sayı 917 min nəfərə yüksəlmişdir. 1970-

1989-cu illərdə ölkənin ümumi əhalisinin sayı 

137,2%, şəhər əhalisinin sayı 148,4%, kənd əhali-

sinin sayı 126%, rayon mərkəzi olan şəhərlərin 

əhalisi 147,6% artmışdır (Cədvəl 1). 

2007-2008-ci illərdə bir neçə rayon mərkəzinin 

şəhər statusu alması bu qrup şəhərlərin əhalisinin 

yüksək templə artmasına imkan verdi. Ona görə 

1999-2009-cu illərdə bu qrup şəhərlərdə əhalinin 

sayı 122,4% artmışdır. sonrakı dövrlərdə bu artım 

tempi 2,0 dəfə aşağı olmuşdur (110,6%). 

Abşeronda Xırdalan, Lənkəran-Astarada Lerik və 

Yardımlı, Dağlıq Şirvanda Qobustan, Naxçıvan 

MR-də Şahbuz şəhərlər sırasına qoşulduğuna görə 

həmin regionlarda şəhər əhalisinin sayı daha 

yüksək artım tempi ilə fərqlənir [8]. 

Cədvəldə rayon mərkəzi ilə yanaşı, çoxsaylı qə-

səbələrə və bir neçə şəhərə malik olan inzibati ra-

yonlarda şəhər əhalisinin sayı və urbanizasiya sə-

viyyəsinin dəyişməsi verilir (Cədvəl 3). Hər iki 

qrupa daxil olan inzibati rayonların müqayisəsi 

göstərir ki, rayonlarda şəhər əhalisinin sayı bir neçə 

dəfə çoxdur. Abşeron rayonunda şəhər əhalisinin 

sayı 172,3 min nəfər, Lənkəran rayonunda 88,2 

min nəfər, Şəmkirdə 74,7 min nəfər, Xaçmaz rayo-

nunda 67,6 min nəfərdən çoxdur. Beyləqan, Neft-

çala, Quba, Ağdam və Şamaxı rayonlarında şəhər 

əhalisinin sayı 40 min nəfərdən yuxarıdır [1]. Məhz 

bunun nəticəsində Abşeron rayonunda urbanizasi-

ya səviyyəsi 82,1%-ə çatır. Göygöl, Daşkəsən, 

Beyləqan, Hacıqabul rayonlarında əhalinin 50,0%-

ə qədəri,  Neftçala və Şamaxı rayonlarında 40,0%-

dən çoxu şəhərlərdə cəmlənir. Bu qrupa daxil olan 

inzibati rayonlarda şəhərlər və qəsəbələrin çoxu 

müstəqillik illərində yaradılmışdır. Məhz bunun 

nəticəsində 1999-2009-cu ildən sonra Abşeron ra-

yonunda şəhər əhalisinin sayı 3,5 dəfə, Beyləqanda 

2,9 dəfə, Şəmkir, Xaçmaz və Şamaxı rayonlarında 

20,0 min nəfərdən çox artmışdır [7, 8]. 

Bu qrupa daxil olan şəhərlərin gələcəkdə də in-

kişaf etdirilməsi üçün kifayət qədər potensial im-

kanlar vardır və onlardan istifadə edilməsi vacib-

dir. Bunlara sosial-mədəni xidmət obyektləri yara-

dılması, o cümlədən turizm-rekreasiya təsərrüfatı-

nın təşkili və inkişaf etdirilməsi, yüngül və yeyinti 

sənayesinin inkişafı, onlara aid olan yeni obyektlər 

şəbəkəsi yaradılması aid edilə bilər. Regionlarda 

sosial-mədəni və infrastruktur obyektləri şəbəkəsi-

nin yaradılması həlli vacib olan vəzifələrdir.  

Bu qrupa daxil olan rayonlarda doğum və təbii 

artım əmsalları digər qrup rayonlara nisbətən yük-

səkdir. 2010-cu il üçün qrupa daxil olan 17 inzibati 

ərazidən 10-da təbii artım əmsalı respublika üzrə 

orta göstəricidən yuxarıdır. Aşağı göstəricilər Ağs-

tafa (7,4), Abşeron (8,0) və Lənkəran (9,1) rayon-

larına aid edilə bilər. 

2017-ci ildə şəhər məntəqələrinin və şəhər əha-

lisinin sayının çox olduğu inzibati rayonlarda do-

ğum və təbii artım əmsalları yüksək olmuşdur. Yal-

nız Lənkəran, Xaçmaz, Neftçala, Quba, Abşeron 

və Ağstafa rayonlarında təbii artım əmsalları ölkə 

üzrə orta göstəricidən aşağıdır (Cədvəl 3).  

Regionlarda şəhər məskunlaşması sisteminin 

zəif inkişaf etməsini göstərən amillərdən biri də in-

zibati rayonlarda mərkəzi şəhərin yeganə şəhər 

məntəqəsi olmasıdır (Cədvəl 4). İnzibati mərkəzi 

qəsəbə olan Babək, Kəngərli və Sədərək də daxil 

olmaqla Naxçıvan MR-də Şərur və Culfa rayonla-

rında digər qrup şəhər məntəqələri mövcud deyil. 

Deməli, belə inzibati ərazilərdə şəhər əhalisinin ha-

mısı rayon mərkəzlərində cəmlənir. 

Rayon mərkəzindən başqa şəhərlər və qəsəbə-

lərə malik olmayan inzibati rayonlar aşağıdakı cəd-

vəldə verilir. İnzibati rayonlarda yalnız mərkəzi şə-

hərin bu statusa malik olması sosial-iqtisadi və de-

moqrafik bazanın zəif olmasını göstərir. Aparılan 

iqtisadi islahatlara, yeni istehsal və xidmət obyekt-

ləri yaradılmasına baxmayaraq, hələ də əksər regi-

onlarda iqtisadi sahədə və xidmət obyektlərinin fə-

aliyyətində olan mövcud vəziyyət əhalinin sayının 

artımını təmin edə bilmir. 

Hazırda ölkənin 16 inzibati rayonunda bir şəhər 

məntəqəsi mövcuddur və qəsəbələr də yoxdur. Bu 

isə şəhər əhalisinin sayında, urbanizasiya səviyyə-

sində, bu göstəricilərin dinamikasında özünü gös-

tərir. Bu qrupa işğal altında olan Qubadlı şəhəri də 

aid edilir. Göründüyü kimi bu inzibati rayonlarda 

urbanizasiya səviyyəsi aşağıdır, təbii artım hesabı-

na əhalinin sayının artımı zəif templə gedir  

Cədvəl 4 

İnzibati mərkəzi şəhər statusuna malik olan rayonlar 
İnzibati 

ərazilər 

Şəhər əhalisi, min nəfər Urbanizasiya səviyyəsi, % 2010 2017 

1989 1999 2009 2018 1989 1999 2009 2018 D Ö T.a. D Ö T.a. 

Qazax 18,6 18,8 20,8 21,8 23,5 23,2 23,3 22,5 19,5 8,5 11,0 15,5 7,8 7,7 

Gədəbəy 4,9 8,4 10,2 11,7 6,5 9,8 10,8 11,7 19,5 8,5 11,0 15,3 8,3 7,0 

Şabran 18,4 20,3 22,3 25,1 56,2 44,0 43,3 42,8 21,4 6,7 14,7 16,7 6,4 10,3 

Qax 11,3 11,7 12,3 14,4 25,4 22,9 23,2 25,5 17,4 8,4 9,0 15,2 7,4 7,8 

Oğuz 5,9 6,4 6,9 7,4 18,6 17,6 17,1 16,8 17,0 7,0 10,0 15,2 6,1 9,1 

Bərdə 30,6 36,0 37,8 39,9 28,5 27,8 26,7 25,7 17,6 6,3 11,5 14,8 6,0 8,8 

Biləsuvar 18,3 17,3 20,1 22,8 30,2 23,1 23,0 22,3 21,6 4,9 16,7 19,2 4,6 14,6 

Saatlı 14,0 16,5 17,4 19,7 21,5 19,9 18,4 18,5 21,6 5,6 16,0 17,1 4,6 12,5 

Sabirabad 18,4 27,3 28,3 30,6 15,3 20,0 18,6 17,5 20,8 5,3 15,5 19,0 5,5 13,5 

Göyçay 30,7 34,8 35,8 36,9 36,2 34,6 30,0 30,9 20,2 7,1 13,1 16,3 6,6 9,7 

Uçar  14,2 15,5 16,8 18,0 22,5 21,7 21,5 20,5 21,0 6,9 14,1 17,7 6,3 11,4 

Yardımlı 3,4 3,6 6,6 7,4 8,5 7,4 11,4 11,2 23,7 5,0 18,7 20,0 5,1 14,9 

Lerik 5,8 6,6 7,3 8,4 10,8 10,5 9,8 10,0 21,5 4,7 16,8 17,3 5,1 12,2 

Ağsu 14,1 16,2 19,7 21,8 26,2 26,1 27,9 27,5 22,2 6,6 15,6 16,3 5,5 10,8 

Şərur 5,9 6,5 6,6 7,3 6,0 5,9 6,5 6,3 25,3 5,0 20,3 12,7 3,4 9,3 

Culfa 8,9 10,1 11,9 13,3 30,5 28,2 29,0 28,7 28,6 4,3 24,3 13,3 4,7 8,6 

Qubadlı 5,4 6,5 8,0 9,2 19,3 19,9 22,6 22,6 21,2 6,8 14,4 15,7 6,1 9,6 

Azərb. R. 3805,9 4064,3 4739,1 5237,8 54,2 51,1 53,1 52,9 18,5 6,0 12,5 14,8 5,9 8,9 

Mənbə: Eminov Z.N. Azərbaycanın əhalisi. Bakı, 2005. S. 366. 2009-cu ilin siyahıyaalma materialları. Əhalinin sayı, cins-yaş tərkibi. 

Bakı, DSK, 2010.  s. 34-30. Azərbaycanın demoqrafik göstəriciləri – 2017. Bakı, DSK, 2018. S. 118-139. 

Yaranmış vəziyyətdə Bərdə, Sabirabad və Göy-

çay şəhərlərində əhalinin sayı 30,0 min nəfərdən 

yuxarıdır. Şabran, Biləsuvar, Qazax və Ağsu şəhər-

lərində 20,0 min nəfərə qədər əhali yaşayır. Oğuz, 

Yardımlı, Lerik, Şərur şəhərlərində əhalinin sayı 6-

7 min nəfər arasındadır. Nəticədə bu inzibati ra-

yonlarda urbanizasiya səviyyəsi 10-15%-ə yaxın-

dır, Şərur rayonunda hətta 6,5%-ə qədər aşağı dü-

şür. 1989-cu ildən sonra Qazax, Biləsuvar, Ucar, 

Qax və Şərurda rayonlarında əhalinin sayı az də-

yişmiş, Şabran, Qazax, Oğuz, Bərdə, Biləsuvar, 

Saatlı, Göyçay, Ucar, Lerik, Culfa rayonlarında ur-

banizasiya səviyyəsi azalmışdır. Bu əhalinin sayı-

nın kəndlərdə daha sürətlə artması ilə yanaşı, şə-

hərlərdən olan miqrasiyalar ilə əlaqədardır. 

Demoqrafik potensialın zəifliyi əhalinin doğum 

və təbii artımı proseslərinə də öz mənfi təsirini gös-

tərir. 2010-cu ildə ölkədə hər 1000 nəfərə görə do-

ğum əmsalı 18,5, təbii artım əmsalı 12,5 olmuşdur. 

Şəhər əhalisi arasında bu əmsallar nisbətən aşağıdır 

və müvafiq olaraq 17,2 və 11,2 səviyyəsindədir. Bu 

dövrdə Göyçay (hər 1000 nəfərə görə 6,9), Bərdə 

(9,0) və Qax rayonlarında (8,0) şəhər əhalisi ara-

sında təbii artım əmsalları aşağı olmuşdur.  

Lakin əksər şəhərlərdə kənd həyat tərzinin ya-

yılması, qadınların təhsil səviyyəsinin aşağı olma-

sı, təsərrüfat sahələrində zəif məşğulluğu təbii artı-

mın yüksəlməsinə şərait yaradır. Gədəbəy rayo-

nunda bu göstərici hətta hər 1000 nəfərə görə 57,3, 

Lerik və Culfada 20-dən yuxarı, Şabran, Oğuz, 

Biləsuvar, Saatlı, Yardımlı, Şərur rayonlarında 15-

20 arasında dəyişir. Sabirabad, Ucar və Qubadlı ra-

yonlarında ölkə üzrə orta göstəricidən yuxarıdır. 

2017-ci ilə qədər keçən dövrdə doğum və təbii 

artım əmsalları xeyli aşağı enmişdir. Təbii artım ən 

aşağı əmsalları Göyçay (3,6), Bərdə (3,8) Qazax, 

Gədəbəy (3,8) və Qax (4,3) rayonlarında qeydə 

alınmışdır. Sabirabad, Ucar, Lerik və Culfa rayon-

larında da təbii artım əmsalları respublika üzrə orta 

səviyyədən aşağıdır. 

Beləliklə, ölkənin əksər inzibati rayonlarında 

təbii artım əmsalları son dövrlərdə xeyli aşağı en-

mişdir. Onun hazırkı səviyyəsi yaxın gələcəkdə 

əhalinin sayının artımı üçün kifayət deyildir. Ona 

görə ölkədə fəal demoqrafik siyasətin aparılması 

tələb olunur. 

7. Nəticə.  

Regionların sosial-iqtisadi inkişafı sahəsində 

həyata keçirilən tədbirlər şəhərlərin inkişafına mü-

əyyən qədər təsir göstərmişdir. Lakin bu tədbirlərin 

şəhərlərin təsərrüfat strukturunun yenidən qurul-

masına, yeni iş yerlərinin açılmasına, əhaliyə gös-

tərilən sosial-mədəni xidmətlərin yüksəldilməsinə 

və demoqrafik inkişafına əsaslı şəkildə təsir göstər-

diyini söyləmək hələlik tezdir. Ona görə ki, ən mü-

hüm şəhər əmələ gətirici amil olan sənayenin inki-

şafı istiqamətində aşağı səviyyədə işlər görülür, ay-

rılan maliyyə vəsaitləri və qoyulan investisiyaların 

həcmi azdır. Ona görə digər şəhərlərlə yanaşı, ra-

yon mərkəzi olan məntəqələrin də demoqrafik in-

kişafı üçün sosial-iqtisadi bazanın möhkəmləndi-

rilməsi və yenidən qurulması istiqamətində işləri 

genişləndirmək tələb olunur. 

АДМИНИСТРАТИВНЫЕ РАЙОННЫЕ 

ЦЕНТРЫ АЗЕРБАЙДЖАНА И ОСОБЕННОСИ 

ИХ СОЦИАЛЬНО-ДЕМОГРАФИЧЕСКОГО 

РАЗВИТИЯ 

З.Н.Эминов, Л.М.Абасова 

Аннотация. Проведение административно-терри-

ториального деления считается одним из важных фак-

торов для управления регионов страны, удовлетворе-

ния социально-культурных потребностей населения, 

проведения регулирования расселения населения, ис-

пользования местных природных ресурсов и природ-

но-экономического потенциала на местах. В обеспече-

нии устойчивого развития административных районов, 

которые считаются нижними звеньями административ-

но-территориального деления страны, ведущее поло-

жение занимают их функциональные центры. Мощный 

социально-экономический потенциал городов, выпол-

няющих функции районных центров, оказывает поло-

жительное влияние на развитие окружающей терри-

тории, сохраняет демографический потенциал на мес-

тах, является центром обеспечения населения рабо-

чими местами. 

В Азербайджане большинство центров админис-

тративных районов являются городами. Несмотря на 

это, они имеют слабый социально-экономический и де-

мографический потенциал. В некоторых случаях их 

численность населения меньше, чем указана в законо-

дательстве для получения статуса городов. Поэтому, 

пока еще, регионы страны характеризуют малой долей 

в социально-экономическом развитии. В этом вопросе 

между Апбшероном и другими экономическими райо-

нами страны наблюдается огромные различия. 

Учитывая это, особое значение имеют изучение 

современных проблем центров административных ра-

йонов и разработка научно-методических основ их 

преодоления.  

 

Ключевые слова: административные районы, ад-

министративно-территориальное деление, админис-

тративно-управленческие функции, города районного 

подчинения, региональные центры, демографическое 

развитие, классификация городов. 

  

ADMINISTRATIVE REGION CENTRES OF 

AZERBAIJAN AND THE FEATURES OF THEIR 

SOCIAL-DEMOGRAPHIC DEVELOPMENT   

Z.N.Eminov, L.M.Abbasova 

Abstract. Counduction of the administrative division is 

one of the important factors in the management of the re-

gions of the country, the social and cultural needs of the 

population, the arrangement of the settlement regulation, 

the use of existing natural resources and the natural-econo-

mic potential. Its functional centers have a leading role in 

ensuring the sustainable development of the administrative 

region which is a part of the administrative-territorial divi-

sion of the country. The strong socio-economic potential of 

the cities, which performs the function of the district cen-

ters also affects the development of the surrounding areas, 

ensures demographic potential in various areas and plays 

the role of centers for the provision of jobs. 

While the vast majority of administrative regions are 

the city center in Azerbaijan, their socio-economic and de-

mographic potential is weak. In many cases, their popula-

tion number is below than the minimum required by the 

Law. Therefore, the share of regions in the development of 

the country is low, and there are sharp differences between 

Absheron and other economic regions. Taking into account 

these, it is important to study the modern problems of ad-

ministrative district centers and develop scientific-metho-

dological bases for their elimination. 

 

Keywords: administrative districts, administrative-ter-

ritorial division, administrative and managerial functions, 

cities of regional subordination, regional centers, demogra-

phic development, classification of cities. 

 

 

 

 

  


